ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 15-Ի N 1192-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ առողջապահության նախարարություն
	05.02.2024թ․

	
	ԱԱ/04/3123-2024

	«Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:

	-

	2․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	09.02.2024թ․

	
	/48.56/4901-2024

	Ի պատասխան Ձեր 2024 թվականի հունվարի 31-ի N 01/1434-2024 գրության՝ «Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի 1-ին կետի 2-րդ ենթակետով առաջարկվում է պարաֆինային յուղերի, ֆերոմոնների, մանրէակենսաբանական միջատասպան պատրաստուկների, բույսերի աճի խթանիչների, բույսերի կենսաբանական ակտիվ նյութերի, բույսերի պատվաստանյութերի, կենդանի օրգանիզմների (մանրէների) պարունակությամբ ազդող նյութով պեստիցիդների և ագրոքիմիկատների ներմուծման և արտահանման  համար սահմանել եզրակացության ձևեր՝ համաձայն NN 4 և 5 հավելվածների:
 Վերոգրյալի համատեքստում հայտնում եմ, որ «Բուսասանիտարիայի մասին» օրենքի 3-րդ հոդվածի 1-ին մասի 25-րդ կետի համաձայն՝ պեստիցիդների խմբում ներառված են միջատասպանները (ինսեկտիցիդներ), կրծողների դեմ պայքարի միջոցները (ռոտենդիցիդներ), սնկասպանները (ֆունգիցիդներ), մոլախոտերի դեմ պայքարի համար նախատեսված նյութերը (հերբիցիդներ), բույսերի աճի կարգավորիչները, ֆերոմոնները, դեֆոլիանտները, դեսիկանտները և ֆումիգանտները, հետևաբար՝ Նախագծի 1-ին կետի 2-րդ ենթակետի, ինչպես նաև դրանով սահմանված հավելվածների անհրաժեշտությունը բացակայում է, քանի որ  բոլոր այն նյութերի համար, որոնք հանդիսանում եմ պեստիցիդ  կամ ագրոքիմիկատ պետք է տրվի միանման ներմուծման  և արտահանման եզրակացություն, որն էլ արդեն իսկ հաստատված է գործող ՀՀ կառավարության 2015 թվականի հոկտեմբերի 15-ի N 1192-Ն որոշման N 1,2 հավելվածներով: 
 Վերոնշված առաջարկության համատեքստում Նախագծի 1-ին կետի 1-ին և 2-րդ ենթակետերի անհրաժեշտությունը նույնպես բացակայում է:
 Նախագծի 1-ին կետի 3-րդ ենթակետը առաջարկում եմ հանել, հիմք ընդունելով այն հանգամանքը, որ  Նախագծի 1-ին կետի 4-րդ ենթակետով սահմանված  լրացման համաձայն՝ փորձաքննության հասկացության մեջ ներառվելու է ինչպես  պեստիցիդների և ագրոքիմիկատների խմբաքանակից վերցված նմուշների լաբորատոր փորձարկումը, այդպես էլ՝ ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տրամադրված փորձարկման արձանագրության ուսումնասիրությունը: 

Միաժամանակ, հիմք ընդունելով այն հանգամանքը, որ ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տրամադրված փորձարկման արձանագրության և ներմուծվող պեստիցիդի և ագրոքիմիկի խմբաքանակակի նույնականացումը Նախագծի համատեքստում դառնում է խմդրահարույց, ուստի առաջարկում եմ Նախագիծը լրամշակել այն տրամաբանությամբ, որ հնարավոր լինի ապահովել արձանագրության և խմբաքանակի նույնականացումը։ Ըստ այդմ, հաշվի առնելով նաև վերջերս Էկոնոմիկայի նախարարությունում տեղի ունեցած աշխատանքային քննարկման ժամանակ ձեռք բերված պայմանավորվածությունը՝ առաջարկում եմ նախատեսել կարգավորումներ, համաձայն որոնց՝ տնտեսավարող սուբյեկտի միջոցների հաշվին ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիա ուղարկելու համար պեստիցիդների և ագրոքիմիկատների ներմուծման շրջանակներում նմուշառումը պետք է իրականացվի լիազոր մարմնի կողմից:

	










Ընդունվել է











Ընդունվել է


Ընդունվել է






Մասամբ է ընդունվել
Տնտեսավարող սուբյեկտի միջոցների հաշվին Լիազոր մարմնի կողմից նմուշառում կատարելու և ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիա ուղարկելու պահանջ սահմանելը նախագծում նպատակահարմար չէ, քանի որ այն տնտեսավարողի համար կստեղծի լրացուցիչ տնտեսական ծանրաբեռնվածություն՝ իր ծախսատարությամբ, ժամանակատարությամբ, բացի այդ սույն որոշման պահանջներին համապատասխան նմուշառում կատարելու և նմուշը այլ երկրի լաբորատորիա ուղարկելու հետագա գործընթացն անհրաժեշտ պայմանների պահպանմամբ իրականացնելու հնարավորությունը բացակայում է, քանի որ Լիազոր մարմինը պատասխանատվություն չի կրելու այն փաստի համար, թե նմուշը ինչ պահպանման պայմաններով և ինչ ժամանակահատվածում է հասնելու համապատասխան լաբորատորիա և արդյո՞ք նմուշը կպահպանի պեստիցիդի կամ ագրոքիմիկատի տվյալ խմբաքանակին բնորոշ փորձարկման ենթարկվող ցուցանիշները, մասնավորապես, հաշվի առնելով նաև այն հանգամանքը, որ շատ կենսաբանական ծագման պեստիցիդներ և ագրոքիմիկատներ ունենում են պիտանիության կարճ ժամկետներ և ներմուծման գործընթացում Լիազոր մարմնի կողմից նմուշառում կատարելը, նմուշը այլ երկրի լաբորատորիա ուղարկելը, փորձարկում կատարելը, արձանագրության ներկայացումը, Լիազոր մարմնի կողմից եզրակացության տրամադրումը կարող են ենթադրել այնպիսի ժամանակահատված, որի դեպքում արտադրանքը կամ կկորցնի իր պիտանիության ժամկետը կամ այն բավականաչափ կկրճատվի։ Հետևաբար, ներմուծման գործընթացն ավելի ռացիոնալ իրականացնելու և տնտեսավարող սուբյեկտի համար ավելորդ ծանրաբեռնվածություն չստեղծելու նպատակով նախագծով նախատեսվել է, որ հայտատուն արտադրանքը ներմուծելիս արդեն իսկ կից ներկայացվող փաստաթղթային փաթեթում ներառի ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տվյալ խմբաքանակի համար անհրաժեշտ արձանագրությունը և այն տվյալ խմբաքանակին նույնականացնող անհրաժեշտ փաստաթուղթը։
  

	3․ ՀՀ  ֆինանսների նախարարություն
	12․02․2024 թ 

	
	01/2-1/2987-2024

	Ս.թ. փետրվարի 1-ի Ձեր թիվ 01/1434-2024 գրությամբ ներկայացված՝ Հայաստանի Հանրապետության կառավարության 2015 թվականի հոկտեմբերի 15-ի թիվ 1192-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	-

	4․ ՀՀ արդարադատության նախարարություն
	/27.3/7612-2024

	
	27․02․2024թ․

	1. «Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի «(այսուհետ՝ Որոշում)» բառերն անհրաժեշտ է հանել:
2. Նախագծի 1-ին կետի 2-րդ ենթակետում «ագրոքիմիկատների մասին» բառերն անհրաժեշտ է փոխարինել «ագրոքիմիկատների ներմուծման և արտահանման մասին» բառերով:
[bookmark: _Hlk156986201]3. Նախագծի 1-ին կետի 2-րդ ենթակետով Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման (այսուհետ՝ Որոշում) Հավելված 1-ում լրացվող նոր 24.1-ին կետի համաձայն՝ լիազորված մարմինը օրգանական պարարտանյութերի, պարաֆինային յուղերի, ֆերոմոնների, մանրէակենսաբանական միջատասպան պատրաստուկների, բույսերի աճի խթանիչների, բույսերի կենսաբանական ակտիվ նյութերի, բույսերի պատվաստանյութերի, կենդանի օրգանիզմների (մանրէների) պարունակությամբ ազդող նյութով պեստիցիդների և ագրոքիմիկատների ներմուծման դեպքում ուսումնասիրում է հայտատուի կողմից ներկայացված փաստաթղթային փաթեթը, որը պետք է ներառի ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տրամադրված փորձարկման արձանագրությունը և  արձանագրությունը պեստիցիդի կամ ագրոքիմիկատի ներմուծվող խմբաքանակի հետ նույնականացումը  հաստատող փաստաթուղթը։ Լիազորված մարմինը փաստաթղթային փաթեթը ներկայացնելուց հետո 24 ժամվա ընթացքում փորձաքննության արդյունքների հիման վրա տալիս է պեստիցիդների և ագրոքիմիկատների մասին եզրակացություն:
Սույն դեպքում, անհրաժեշտ է հստակեցնել, թե ինչ կարգով է ներկայացվում հայտը:
Բացի այդ, նշված կարգավորումից պարզ չէ, եթե հայտատուի կողմից ներկայացված փաստաթղթային փաթեթը թերի է ներկայացվել կամ առկա է պեստիցիդի կամ ագրոքիմիկատի ներմուծվող խմբաքանակի անհամապատասխանություն՝ ինչ ընթացակարգ է կիրառվելու: Նշվածը հաշվի առնելով՝ անհրաժեշտ է Նախագիծը լրամշակել:
Միաժամանակ, հաշվի առնելով այն հանգամանքը, որ հայտատուի կողմից ներկայացված փաստաթղթային փաթեթը ներառում է նաև արձանագրությունը պեստիցիդի կամ ագրոքիմիկատի ներմուծվող խմբաքանակի հետ նույնականացումը  հաստատող փաստաթուղթը՝ անհրաժեշտ է Նախագծի 1-ին կետի 1-ին ենթակետում կատարել համապատասխան լրացում: 
4. Միևնույն ժամանակ, հարկ է նկատի ունենալ, որ Որոշման Հավելված 2-ով և Հավելված 3-ով հաստատված Ձևերի հիման վրա օրգանական պարարտանյութերի, պարաֆինային յուղերի, ֆերոմոնների, մանրէակենսաբանական միջատասպան պատրաստուկների, բույսերի աճի խթանիչների, բույսերի կենսաբանական ակտիվ նյութերի, բույսերի պատվաստանյութերի, կենդանի օրգանիզմների (մանրէների) պարունակությամբ ազդող նյութով պեստիցիդների և ագրոքիմիկատների ներմուծման կամ արտահանման մասին եզրակացությունների տրամադրումը խնդրահարույց է, քանի որ  նշված Ձևերով հաստատվում է, որ համաձայն համապատասխան փորձաքննության մասին արձանագրության պեստիցիդը կամ ագրոքիմիկատը համապատասխանում է սահմանված չափորոշիչներին: Իսկ Նախագծով նախատեսված կարգավորումներից բխում է, որ եզրակացություն պետք է տրամադրվի ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տրամադրված փորձարկման արձանագրության հիման վրա:
Վերոգրյալից ելնելով՝ առաջարկում ենք Որոշման Հավելված 2-ում և Հավելված 3-ում կատարել համապատասխան լրացումներ:
5. Նախագծի 1-ին կետի 1-ին ենթակետի կարգավորումներից ելնելով անհրաժեշտություն կառաջանա նաև Որոշման 23-րդ կետում նախատեսել բացառություն, հակառակ պարագայում նշված կարգավորումը կտարածվի նաև Նախագծով նախատեսված բացառության դեպքերի վրա, մինչդեռ նշված դեպքերում նմուշներ չեն վերցվելու և լաբորատոր փորձարկումներ չեն իրականացվելու, հետևաբար նաև փորձաքննության մասին արձանագրություն չի տրամադրվելու:  

	



Ընդունվել է



Ընդունվել է















Ընդունվել է





Ընդունվել է




Ընդունվել է















Ընդունվել է

	5․   ՀՀ սննդամթերքի անվտանգության տեսչական մարմին
	/06.1/2/2078-2024

	
	14․02․2024թ․

	Հայտնում եմ, որ «Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման այսուհետ՝ Որոշում մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով ներկայացված կարգավորումների վերաբերյալ անհրաժեշտ է սահմանել հստակ դրույթներ, որպեսզի հնարավոր լինի պարզել, թե՝ 
1․ արդյոք փորձարկման լաբորատորիան հավատարմագրված է ԻՍՕ/ԻԷԿ 17025:2017 միջազգային ստանդարտի պահանջներին համապատասխան, 
2․ եթե լաբորատորիան ունի այդ հավատարմագրումը, ապա դա վերաբերում է այդ ապրանքների փորձարկման ոլորտին, 
3․ լաբորատոր փորձարկման արձանագրությունը վերաբերում է նշված խմբաքանակին։ 
Միայն վերոնշյալ հարցերի կարգավորման պարագայում հնարավոր կլինի գործնականում կիրառել նախագծով առաջարկվող կարգավորումները։ 
Միաժամանակ հայտնում եմ, որ Որոշման մեջ առկա են մի շարք խնդրահարույց կետեր, որոնք խմբագրման կարիք ունեն, այդ նպատակով առաջարկում եմ քննարկում կազմակերպել Սննդամթերքի անվտանգության տեսչական մարմնի (այսուհետ՝ Տեսչական մարմին) և Հայաստանի Հանրապետության էկոնոմիկայի նախարարության համապատասխան մասնագետների մասնակցությամբ։

	



Մասամբ է ընդունվել
Նախագիծը լրամշակվել է և հանվել է ԻՍՕ/ԻԷԿ 17025:2017 միջազգային ստանդարտի պահանջներին համապատասխան լաբորատորիայի հավատարմագրման պահանջը։ 

	6․ ՀՀ վարչապետի աշխատակազմի իրավաբանական վարչություն

	01․04․2024թ․

	
	02/16.20/11740-2024

	Նախագծի 1-ին կետի 1-ին ենթակետով առաջարկվում է փորձաքննություն հասկացության բովանդակության մեջ փոփոխություն կատարել՝ նախատեսելով բացառություն որոշ նյութերի համար, որոնց դեպքում որպես փորձաքննություն կդիտարկվի ներմուծողի կողմից տրամադրված լաբորատոր փորձարկման արդյունքներն արձանագրած փաստաթղթի ուսումնասիրությունը: Մինչդեռ հարկ է նկատի ունենալ, որ վերոնշյալ կարգավորումը խնդրահարույց է ինչպես «Բուսասանիտարիայի մասին» օրենքի մի շարք կարգավորումների համատեքստում (3-րդ, 5-րդ հոդվածներ), այնպես էլ «Սննդամթերքի անվտանգության պետական վերահսկողության մասին» օրենքի դրույթների համատեքստում (18-րդ հոդված):
	

	Չի ընդունվել
«Բուսասանիտարիայի մասին» օրենքի 3-րդ հոդվածում սահմանված է «բուսասանիտարական փորձաքննություն» հասկացությունը, որը մեկնաբանվում է որպես՝ բույսերի, բուսական արտադրանքի և կարգավորող այլ առարկաների լաբորատոր հետազոտություն՝ վնասակար օրգանիզմի առկայությունը կամ բացակայությունը հայտնաբերելու նպատակով, այս իմաստով տվյալ հասկացությունը չի առնչվում սույն նախագծի կարգավորման առարկա հանդիսացող փորձաքննության հետ, ինչը ըստ էության իրենից ենթադրում է պեստիցիդների և ագրոքիմիկատների ազդող նյութի փորձաքննություն, որի անցկացման կարգը սահմանում է ՀՀ կառավարությունը՝  «Բուսասանիտարիայի մասին» օրենքի 5-րդ հոդվածի 1-ին մասի 5-րդ կետի համաձայն։ Միաժամանակ, «Սննդամթերքի անվտանգության պետական վերահսկողության մասին» օրենքի 18-րդ հոդվածում սահմանված իրավակարգավորման համաձայն՝ Լիազոր մարմինը պեստիցիդների և ագրոքիմիկատների ներմուծման մասին եզրակացություն է տալիս փորձաքննության արդյունքների հիման վրա։ Իսկ «փորձաքննություն» հասկացությունը սահմանված է ՀՀ կառավարության 2015 թվականի հոկտեմբերի 15-ի N 1192-Ն որոշման N 1 հավելվածի 3-րդ կետի 2-րդ ենթակետում, ինչը ենթադրում է պեստիցիդների և ագրոքիմիկատների խմբաքանակից վերցված նմուշների լաբորատոր փորձարկում, ուստի անհրաժեշտություն է առաջացել սույն եզրույթի մեջ փոփոխություն կատարելու, որպեսզի որոշակի խմբերի պեստիցիդների և ագրոքիմիկատների համար փորձաքննությունը դիտարկվի ներմուծողի կողմից տրամադրված լաբորատոր փորձարկման արդյունքներն արձանագրած փաստաթղթի ուսումնասիրություն, քանի որ նախագծով սահմանված պեստիցիդների և ագրոքիմիկատների համար դրանց ազդող նյութերի փորձարկման համար ներկայումս համապատասխան լաբորատորիաների բացակայության պարագայում օրենսդրական այլ ձևակերպումներ հնարավոր չէ սահմանել, և այն չի հակասում նշված օրենքների համապատասխան հոդվածներով տրված իրավակարգավորումներին։


	7․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	01․04․2024թ․

	
	02/16.20/11740-2024

	Քննարկելով «Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1․ Նախագծի 1-ին կետի 1-ին ենթակետով նախատեսվող լրացումն առաջարկում եմ վերախմբագրել համապատասխանեցնելով նախկինում շրջանառված Նախագծի շարադրանքին, այն է՝ Նախագծի N 1 հավելվածի 3-րդ կետի 2-րդ ենթակետում «նպատակով» բառից հետո լրացնել «, բացառությամբ օրգանական պարարտանյութերի, պարաֆինային յուղերի, ֆերոմոնների, մանրէակենսաբանական միջատասպան պատրաստուկների, բույսերի աճի խթանիչների, բույսերի կենսաբանական ակտիվ նյութերի, բույսերի պատվաստանյութերի, կենդանի օրգանիզմների (մանրէների) պարունակությամբ ազդող նյութով պեստիցիդների և ագրոքիմիկատների, որոնց դեպքում փորձաքննությունը՝ դրանց յուրաքանչյուր խմբաքանակի համար ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տրամադրված փորձարկման արձանագրության ուսումնասիրությունն է» բառերը։ Առաջարկությունը պայմանավորված է այն հանգամանքով, որ միայն նշված միջազգային ստանդարտին համապատասխան հավատարմագրված լաբորատորիայի կողմից տրամադրված փորձագիտական եզրակացությունը կարող է համարվել ապրանքի անվտանգությունը հավաստող արժանահավատ ապացույց։ Դիտարկումը վերաբերում է  նաև Նախագծի 1-ին կետի 4-րդ ենթակետով առաջարկվող 24․1-ին և 24․2-րդ ենթակետերին։ 
Հատկանշական է, որ Նախագծի բովանդակությունն այս առումով չի համապատասխանում նաև Գրասենյակի կարծիքի վերաբերյալ ամփոփաթերթում նշված Նախարարության այն դիրքորոշմանը, որ (..․) ներմուծման գործընթացն ավելի ռացիոնալ իրականացնելու և տնտեսավարող սուբյեկտի համար ավելորդ ծանրաբեռնվածություն չստեղծելու նպատակով նախագծով նախատեսվել է, որ հայտատուն արտադրանքը ներմուծելիս արդեն իսկ կից ներկայացվող փաստաթղթային փաթեթում ներառի ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիայի կողմից տվյալ խմբաքանակի համար անհրաժեշտ արձանագրությունը և այն տվյալ խմբաքանակին նույնականացնող անհրաժեշտ փաստաթուղթը։ 
































































2․ Նախագծի 1-ին կետի 4-րդ ենթակետով առաջարկվող 24․2 կետի համաձայն՝ լիազորված մարմինը սույն կարգի 24․1-ին կետով սահմանված պեստիցիդների և ագրոքիմիկատների  ներմուծման կամ արտահանման դեպքում՝ ուսումնասիրում է հայտատուի կողմից ներկայացված փաստաթղթերը և այն ներկայացնելուց հետո 24 ժամվա ընթացքում փորձաքննության արդյունքների հիման վրա տալիս է պեստիցիդների և ագրոքիմիկատների ներմուծման կամ արտահանման մասին եզրակացություն։
Հիմք ընդունելով այն հանգամանքը, որ փորձարկման լաբորատորիայի կողմից տրամադրված փորձարկման արձանագրության և ներմուծվող պեստիցիդի և ագրոքիմիկի խմբաքանակակի նույնականացումը Նախագծի համատեքստում դառնում է խնդրահարույց, ուստի պնդելով նախկինում ներկայացված դիրքորոշումը, կրկին առաջարկում եմ Նախագիծը լրամշակել այն տրամաբանությամբ, որ հնարավոր լինի ապահովել արձանագրության և խմբաքանակի նույնականացումը։ Ըստ այդմ, հաշվի առնելով նաև Էկոնոմիկայի նախարարությունում տեղի ունեցած աշխատանքային քննարկման ժամանակ ձեռք բերված պայմանավորվածությունը՝ առաջարկում եմ նախատեսել կարգավորումներ, համաձայն որոնց՝ տնտեսավարող սուբյեկտի միջոցների հաշվին ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիա ուղարկելու համար պեստիցիդների և ագրոքիմիկատների ներմուծման շրջանակներում նմուշառումը պետք է իրականացվի լիազոր մարմնի կողմից:
Ինչ վերաբերում է այս կապակցությամբ ամփոփաթերթում ներկայացված դիրքորոշմանն առ այն, որ մոտեցումը պայմանավորված է «ներմուծման գործընթացն ավելի ռացիոնալ իրականացնելու և տնտեսավարող սուբյեկտի համար ավելորդ ծանրաբեռնվածություն չստեղծելու նպատակով», ապա գտնում եմ, որ հաշվի առնելով անվտանգ պեստիցիդների և ագրոքիմիկատների օգտագործման կարևորության համատեքստը, ներքին շուկայի և սպառողների պաշտպանության հանրային շահը գերակա է տնտեսավարող սուբյեկտների մասնավոր շահերից։ 

	


Մասամբ է ընդունվել
Նախկինում շրջանառված Նախագծում  նշված լաբորատոր փորձաքննության ԻՍՕ/ԻԷԿ 17025:2017 ստանդարտի պահանջ սահմանելը քննարկվել է Հավատարմագրման ազգային մարմնի մասնագետների, ինչպես նաև տնտեսավարողների հետ և սույն նախագիծը լրամշակվել է՝ հաշվի առնելով քննարկումների արդյունքում ի հայտ եկած մի շարք հանգամանքներ, այսպես․ նախագծի շրջանակներում կարգավորման ենթակա արտադրատեսակները հիմնականում ներմուծվում են եվրոպական երկրներից և հանդիսանում են բարձր որակի և նորարարական տեխնոլոգիաներով աշխատող ջերմատներում, ինտենսիվ այգիներում, բուսաբուծական արտադրամասերում օգտագործվող բույսերի պաշտպանության և սնուցման միջոցներ։ Եվ հարկ է նշել, որ ոչ բոլոր եվրոպական երկրներում է առկա ԻՍՕ/ԻԷԿ 17025:2017 ստանդարտով հավատարմագրված լաբորատորիա։ Բացի այդ, կան երկրներ, որոնք չեն կիրառում միջազգային ԻՍՕ/ԻԷԿ ստանդարտները և օգտագործում են ԻՍՕ/ԻԷԿ-ին համապատասխանացված ԳՕՍՏ, CIPAC, GEP, EPPO, GLP և այլ ստանդարտներ: Եվ բացի այդ, նույնիսկ եթե փորձարկումն իրականացվի ԻՍՕ/ԻԷԿ 17025:2017 ստանդարտով հավատարմագրված լաբորատորիայում, ապա ոչ բոլոր դեպքերում է, որ լաբորատորիայի կողմից տրամադրված փորձարկման արձանագրության մեջ արտացոլվում է, թե որ ստանդարտներով է հավատարմագրված տվյալ լաբորատորիան, հետևաբար, սույն պահանջի ճշգրտումը նույնպես համարվում է ոչ իրատեսական։ 
Հարկ է նշել, որ թյուր կարծիք է ԻՍՕ/ԻԷԿ 17025:2017 միջազգային ստանդարտին համապատասխան հավատարմագրված լաբորատորիայի կողմից տրամադրված փորձագիտական եզրակացությունը միայն համարել ապրանքի անվտանգությունը հավաստող արժանահավատ ապացույց, քանի որ նախքան ներմուծման գործընթացը՝ տվյալ ապրանքատեսակները ՀՀ օրենսդրությամբ սահմանված կարգով արդեն իսկ գրանցվել են հանրապետությունում, մասնավորապես թունաբանահիգիենիկ գնահատման արդյունքների հիման վրա, իսկ ներմուծման գործընթացում իրականացվող փորձաքննությունը վերաբերվում է այդ ապրանքների ազդող նյութերի քանակական (որակական) կազմին, այլ ոչ թե անվտանգության հատկանիշներին։
Միաժամանակ, արտերկրում որոշ լաբորատորիաներ հավատարմագրված են միայն մեկ նեղ մասնագիտացմամբ, ինչը նշանակում է, որ բարդ բաղադրություն ունեցող մեկ ապրանքատեսակի փորձաքննության իրականացման համար անհրաժեշտ կլինի դիմել մի քանի լաբորատորիաներ և կատարել մի քանի առանձին փորձաքննություններ: Ըստ լաբորատորիաների պատասխանների՝ մեկ անալիզի արժեքը կարող է հասնել մինչև 1000 (հազար) եվրոյին համարժեք դրամ։
 Բացի այդ, լրացուցիչ ֆինանսական բեռը կբերի օրգանական և կենսաբանական պայքարի միջոցների թանկացմանը, ինչը, կա՛մ դուրս է մղելու տվյալ ապրանքատեսակները շուկայից, և մշակությունը կկատարվի քիմիական արտադրանքով, կա՛մ թանկացումը իր հերթին կհանգեցնի գյուղատնտեսական արտադրության ինքնարժեքի թանկացմանը, ինչը զգալիորեն կազդի թե՛ ներքին շուկայում վերջնական սպառողի՝ հասարակ քաղաքացու, թե՛ գյուղմթերքի արտահանման ծավալների վրա։



Մասամբ է ընդունվել
Տնտեսավարող սուբյեկտի միջոցների հաշվին ԻՍՕ/ԻԷԿ 17025:2017 միջազգային ստանդարտի պահանջներին համապատասխան հավատարմագրված փորձարկման լաբորատորիա ուղարկելու համար պեստիցիդների և ագրոքիմիկատների ներմուծման շրջանակներում ՀՀ-ում նմուշառում կատարելը նպատակահարմար չէ, քանի որ սույն որոշման պահանջներին համապատասխան նմուշառում կատարելու և նմուշը այլ երկրի լաբորատորիա ուղարկելու հետագա գործընթացն անհրաժեշտ պայմանների պահպանմամբ իրականացնելու հնարավորությունը բացակայում է․ լիազոր մարմինը պատասխանատվություն չի կրելու այն փաստի համար, թե նմուշն ինչ պահպանման պայմաններով և ինչ ժամանակահատվածում է հասնելու համապատասխան լաբորատորիա և արդյո՞ք նմուշը կպահպանի պեստիցիդի կամ ագրոքիմիկատի տվյալ խմբաքանակին բնորոշ փորձարկման ենթարկվող ցուցանիշները, մասնավորապես, հաշվի առնելով նաև այն հանգամանքը, որ շատ կենսաբանական ծագման պեստիցիդներ և ագրոքիմիկատներ ունենում են պիտանիության կարճ ժամկետներ և ներմուծման գործընթացում լիազոր մարմնի կողմից նմուշառում կատարելը, նմուշը այլ երկրի լաբորատորիա ուղարկելը, փորձարկում կատարելը, արձանագրության ներկայացումը, Լիազոր մարմնի կողմից եզրակացության տրամադրումը կարող են ենթադրել այնպիսի ժամանակահատված, որի դեպքում արտադրանքը կամ կկորցնի իր պիտանիության ժամկետը կամ այն բավականաչափ կկրճատվի։
 Հարկ է նշել, որ նախագծի շրջանակներում կարգավորվում են հիմնականում օրգանական ծագման ագրոքիմիկատների և կենսաբանական ծագման պեստիցիդների ներմուծման և արտահանման գործընթացի հետ կապված հարաբերությունները, իսկ ժամանակակից գյուղատնտեսության վարման համատեքստում անչափ կարևորվում է գյուղատնտեսական մշակաբույսերի հիվանդությունների և վնասատուների դեմ պայքարի իրականացումը կենսաբանական ծագման, էկոլոգիապես անվտանգ բույսերի պաշտպանության միջոցներով, ուստի, հաշվի առնելով այդ հանգամանքը՝ ավելի նպատակահարմար է ստեղծել մեխանիզմներ, որոնք հնարավորություն կտան պարզեցնելու խնդրո առարկա արտադրատեսակների ներմուծման գործընթացը և նպաստելու օրգանական և կենսաբանական պայքարի միջոցների կիրառմամբ համեմատաբար անվտանգ  գյուղատնտեսական արտադրանքի ապահովմանը, քան ստեղծելով  տնտեսական ծանրաբեռնվածությունը ավելացնող մեխանիզմներ՝ նպաստել նշված արտադրատեսակների շուկայից դուրս մղմանը և փոխարենը քիմիական պայքարի միջոցների կիրառմանը։



